
O‘ZBEKISTON TIKUV-TRIKOTAJ 
KORXONALARINING XALQARO 
BOZORLARDAGI MAVQEYINI 
OSHIRISH YO‘LLARI

Vafoyeva Dilafruz Ikromovna
Iqtisodiyot fanlari bo‘yicha falsafa doktori (PhD)
Annotatsiya: Maqolada O‘zbekiston tikuv-trikotaj mahsulotlarini xalqaro bozorlardagi o‘rnini aniqlash maqsadida so‘rov-
noma jadvali ishlab chiqilgan va natijalar asosida “Gebrid” model taklif etilgan bo‘lib, uning amaliy jihatlari empirik tahlillar 
asosida tadbiq etilib, maqola yakunida ilmiy xulosalar keltirilgan.

Kalit so‘zlar: sifat, past narx, halqaro standart, xalqaro bozor.
Abstract: In order to determine the place of sewing and knitting products of Uzbekistan in international markets, a survey 
table was developed and a “Gebrid” model was proposed based on the results, the practical aspects of which were 
applied on the basis of empirical analysis and scientific conclusions were drawn at the end of the article.

Key words: quality, low price, excellent standard, international market.
Аннотация: В статье разработана анкетная таблица с целью определения позиции Узбекистана на междуна-
родных рынках швейно-трикотажной продукции и на основе результатов предложена “гебридская” модель, прак-
тические аспекты которой были применены на основе эмпирического анализа, а в конце статьи представлены 
научные выводы.

Ключевые слова: качество, низкая цена, международный стандарт, международный рынок, продукт.

K I R I S H
Insoniyatning asosiy ehtiyojlarini qondiradigan tarmoqlardan biri kiyim-kechak va moda sanoatidir. Bu 

mehnat, xom ashyoni, kapitalni, mahsulotni va inventarni ko‘p talab qiladigan faoliyat turi hisoblanadi. O‘zbeki-
stondagi raqobatbardosh mehnat narxlari va hukumatimizning qulay siyosati to‘qimachilik va tikuvchilik mahsu-
lotlari eksportini oshirishga va mamlakatimizni halqaro bozorlarda o‘z o‘rnini egallashida yordam beradi. 

Tadqiqot natijalariga ko‘ra, respublikamizda har yili 80-85 ta korxona ishga tushirilyapti, 2022-yilda 183 
ta korxona ishga tushirildi, ularning ichida ish o‘rinlari soni mingtalik va ikkimingtalik bo‘lgan 10 ta korxonalar 
bor. Hozirgi kunda ish o‘rinlari soni beshmingtalik korxona loyihasi ochilish arafasida, bu asosan tayyor mah-
sulotlarga mo‘ljallangan ya’ni, matolarni qayta ishlash, bo‘yash va tikish jarayonlarini o‘z ichiga oladi. Mam-
lakatimizga kirib kelayotgan chet el brendlari va kelib tushayotgan katta miqdordagi buyurtmalar korxonalarning 
yiriklashuvi, klasterlar hamda iqtisodiy zonalarning rivojlanishiga olib keladi.

O‘rta Osiyo mamlakatlari ichida O‘zbekistonning to‘qimachilik va tikuv-trikotaj sanoati yetakchi tarmo-
qlardan hisoblanadi. Hozirgi kunda rivojlangan Amerika, Yevropa va boshqa mamlakatlarning brend kompani-
yalari mamlakatimizdagi korxonalarni ko‘rib o‘rganishmoqda. Bu mamlakatlarning qiziqishi juda katta chunki, 
bizning mamlakatdan mahsulot halqaro bozorlarga chiqarilganda bojxona to‘lovlari to‘lanmaydi, faqatgina mah-
sulot va transport harajatlarini to‘lash orqali mahsulot qabul qilib olinadi. Mamlakatimiz oldida turgan mua-
mmolardan biri jahon savdo tashkilotiga azo bo‘lish va bu orqali tashkilotga azo mamlakatlar bilan hamkorlik 
a’loqalarini o‘rnatish, bu orqali halqaro bozorlarda o‘z o‘rnimizni egallash.

A D A B I Y O T L A R  S H A R H I
Mazkur muammoni hal qilishda xalqaro savdoning o‘rni katta. Iqtisodchi olim J.Saksning fikricha “dun-

yodagi har qanday davlatning iqtisodiy muvaffaqiyati tashqi savdoda ko‘rinadi. Hozirgi kunga qadar hech bir 
mamlakat jahon iqtisodiy tizimidan ajralgan holda sog‘lom iqtisodiyotni hosil qila olgani yo‘q” [1]. Xalqaro bozorni 
rivojlantirish masalalari Tomas Men, Jan Batist Kolber, Uilyam Petti kabi bir qator merkantilizm nazariyotchi-
lari tomonidan tadqiq etilgan [2]. Merkantilizm nuqtai-nazaridan iqtisodiy tizim uchta o‘zaro bog‘langan tarkibiy 

Sqismlardan: ishlab chiqarish sektori, qishloq xo‘jalik sektori va chet el koloniyalaridan tarkib topgan. A. Smit har 

qanday mamlakatning xalqi uchun, agar iste’mol qiymati bir xil bo‘lib, bahosi arzonroq bo‘lsa, mahalliy tovar-
lardan ko‘ra chet el tovarlarini xarid qilish foydaliroq ekanli to‘g‘risidagi g‘oyani asoslab berdi [3].

T A H L I L  V A  N A T I J A L A R
Jahon savdo tashkiloti (World Trade Organization) davlatlar o‘rtasidagi savdo qoidalari bilan shug‘ulla-

nadigan yagona global xalqaro tashkilot bo‘lib, uning markazida jahon savdo davlatlarining asosiy qismi 
tomonidan muzokaralar olib borilgan va imzolangan hamda ularning parlamentlarida ratifikatsiya qilingan JST 
kelishuvlari mavjud. Maqsad tovar va xizmatlar ishlab chiqaruvchilar, eksport qiluvchilar va import qiluvchilarga 
o‘z bizneslarini yuritishda yordam berishdir [4].

Jahon savdo tashkilotiga kirishning respublikamiz uchun ijobiy jihatlari ko‘p:
Birinchidan, uning zamirida iqtisodiy manfaat turadi. Ya’ni to‘siqlarsiz o‘zaro mahsulot ayirboshlashga 

erishiladi va tovar ayirboshlanishi yuksak texnologiyalarning qo‘llanilishi hamda rivojiga hissa qo‘shadi.
Ikkinchidan, xalqning turmush darajasini yaxshilashga turtki beradi, insonlarga sifatli mahsulot iste’mol 

qilish imkonini kengaytiradi.
Uchinchidan, eksport qilinayotgan mahsulotlar hisobiga milliy mahsulotlar tannarxi tushirilishiga xizmat 

qiladi.
To‘rtinchidan, milliy ishlab chiqarish hajmini oshirib, budjetga pul tushumlarini ko‘paytiradi, savdo erkin-

lashuvi mamlakat va alohida tadbirkorlarning daromadlarini oshiradi.
Beshinchidan, mehnat bandligiga ijobiy ta’sir etadi [5].
Shuni takidlash kerakki, “O‘zto‘qimachiliksanoat” uyushmasi qoshida hozirgi kunda sohaviy transformat-

sion loyihalar amalga oshirilmoqda. (1-rasm.) Bular jumlasiga:
1. To‘qimachilik mahsulotlari moliyaviy platformasi;
2. Moliyaviy hisobotlarning xalqaro standartlari;
3. Mahsulotning ishlab chiqarish bosqichlarini nazorat qilish tizimi;
4. Soha korxonalari ma’lumotlar bazasi.
Bu loyihalarni izchil amalga oshirish sohada axborot texnologiyalarini yaxshi biladigan mutaxassislarni 

talab qiladi.Chunki, axborot texnologiyalari (AT) tomonidan boshqariladigan global iqtisodiy muhitda, bu sanoat-
ning milliy va xalqaro raqobat bozorida qolishiga yordam berish uchun kiyim-kechak sanoatida ATni joriy etishni 
rag‘batlantirish va osonlashtirish juda muhimdir. ATni qo‘llash tendensiyalarni bashorat qilish, loyihalash, ishlab 
chiqarish, ta’minot zanjiri va logistikadan tortib chakana savdo do‘konlarida rejalashtirish va to‘ldirishgacha 
bo‘lgan barcha bosqichlarda samaradorlikni oshiradi.

1-rasm: Sohaviy transformatsion loyihalar [6]

To‘qimachilik va tikuv-trikotaj korxonalarda quyidagi xalqaro standart va sertifikatlar joriy qilingan:
■ GOTS standarti – 11 ta korxonada;
■ SEDEX standarti – 8 ta korxonada;
■ OEKO-TEX standarti – 56 ta korxonada;
■ BSCI standarti – 10 ta korxonada;
■ ISO standarti – 1110 ta korxonalarda joriy qilingan.
Fikrimizcha, bu standartlarni keng ko‘lamda amalga oshirish halqaro bozorlarga chiqishda keng imkoniyat-

larga yo‘l ochadi. 2022 yil 1-yarim yillikda eksport geografiyasiga nazar tashlaydigan bo‘lsak, Sharqiy Osiyoda 
12 %, Janubiy Osiyoda 1 %, MDH davlatlarida 55 %, G‘arbiy Osiyoda 1 %, Yaqin Sharq va Afrikada 1 %, Yev-
ropa Ittifoqi va Turkiyada 27 % va boshqa davlatlarda 3 % to‘qimachilik va tikuv-trikotaj mahsulotlari eksporti 
amalga oshirilgan.

O‘zbekiston tikuv-trikotaj maxsulotlarini xorij bozorlardagi o‘rnini bilish maqsadida Amerika, Yaponiya, 
Koreya, Xitoy, Rossiya, Tojikiston, Qirg‘iziston va Turkiya davlatlaridagi 623 ta iste’molchilar o‘rtasida so‘rov-
noma o‘tkazildi (2-rasm).

2-rasm: So‘rovnomada qatnashgan xorijlik respondentlar [7]

Amerikadan 80 ta, Yaponiyadan 110 ta, Xitoydan 75 ta, Koreyadan 90 ta, Rossiyadan 85, Tojikistondan 50 
ta, Qirg‘izistondan 65 ta va Turkiyadan 68 ta ist’molchilar ishtrok etdi.

Tikuv-trikotaj mahsulotlarining sifati muhim ahamiyatga ega. Istemolchilarning fikriga ko‘ra, past narx seg-
mentida sifat odatda yaxshi va sifatni moddiy xususiyatlari ham ahamiyatli hisoblanadi. 3-rasmda xorijiy iste-
molchilarning mahsulot sifatiga bergan baholari foizlarda keltirilgan.

3-rasm: O‘zbekistondagi to‘qimachilik korxonalari tomonidan ishlab chiqarilayotgan tikuv-trikotaj 
mahsulotlarining sifatiga xorijlik respondentlarning bergan bahosi [8]

Ushbu savolda iste’molchilar 5 ta – a’lo , yaxshi, qoniqarli, qoniqarsiz va bilmayman javoblari bo‘yicha 
variantlarini belgilashgan. Respublikamizdagi to‘qimachilik korxonalari tomonidan ishlab chiqarilayotgan mah-
sulotlarning sifatiga alo 14 %, yaxshi 36%, qoniqarli 34 %, qoniqarsiz 12% va bilmayman 4 % ko‘rsatkichlarda 
javoblar berilgan.

Javob variantlari orasida yaxshi-qoniqarli ko‘rsatkichlari, qoniqarsiz-alo ko‘rsatkichlaridan yuqori, bil-
mayman ko‘rsatkichiga berilgan javoblar esa boshqalariga nisbatan past darajada ekanligini ko‘rishimiz mumkin. 
Bundan ko‘rinib turibdiki, milliy mahsulotlarimizning sifatiga berilgan baho o‘rtacha ko‘rsatkichni tashkil etayapti.

SXorijiy respondentlarimizga siz qaysi mamlakat tikuv-trikotaj mahsulotlarini afzal ko‘rasiz, degan savo-

limiz bo‘yicha 13 ta mamlakat O‘zbekiston, Rossiya, Germaniya, Shvetsariya, AQSh, Italiya, Yaponiya, Koreya, 
Tailand, Bangladesh, Malaziya, Vetnam, Turkiya tikuv-trikotaj mahsulotlarini foydalanish bo‘yicha variantlarni 
tanlab, javob berishgan (4-rasm). 

4-rasm: Respondentlarning qaysi mamlakat tikuv-trikotaj mahsulotlarini afzal ko‘rishi bo‘yicha javoblari tahlili [9]

Shundan, O‘zbekistonni 273 ta 44%, Rossiyani 91 ta 15%, Germaniyani 152 ta 24%, Shvesariyani 38 ta 
6 %, AQSh ni 185 ta 30 %, Italiyani 85 ta 14 %, Yaponiyani 102 ta 16%, Koreyani 207 ta 33 %, Tailandni 166 
ta 27 %, Bangladeshni 217 ta 35 %, Malaziyani 228 ta 37 %, Vetnamni 178 ta 29 %, Turkiyani 260 ta 42 % 
iste’molchilar tanlovlari amalga oshirilgan.

Har bir korxona duch kelishi mumkin bo‘lgan muammolaridan biri – bu sifatsiz mahsulotlar ishlab chiqar-
ilishi bo‘lib, ular uzoq umr ko‘rmaydi va uzoq muddat foydalanishga yaroqli bo‘lmagan buyumlar bilan halqaro 
bozorlarga chiqib bo‘lmaydi. Bu borada mamlakatimiz tikuv-trikotaj sohasida olib borilayotgan islohotlar, joriy 
etilayotgan halqaro standartlar xorij bozorlariga chiqishimizda imkoniyatlar eshigini ochadi. Xorijiy mamlakat 
istemolchilari qay darajada biz ishlab chiqarayotgan mahsulot haqida ma’lumotga ega. So‘rovnomamizning 
navbatdagi “siz O‘zbekiston tikuv-trikotaj mahsulotlaridan qaysi buyumlarni ko‘proq harid qilasiz? ”, - savoli 
bo‘lib, 623 ta respondent tomonidan javob variantlari belgilangan. Bunda, ular tanlov amalga oshirilganda bir 
va undan ko‘proq tanlovni amalgan oshirishga imkoniyat berilgan (5-rasm).

5-rasm: Respondentlarni O‘zbekiston tikuv-trikotaj mahsulotlarining qaysi turlarini ko‘proq harid qilish bo‘yicha 
bergan javoblari natijalari [10]

Diagramma malumotlaridan ko‘rinib turibdiki,xarid qilinadigan mahsulotlar bo‘yicha kostyumni 34%, 
pidjagni 19%, shimni 56%, paltoni 11%, plashchni 8%, kurtkani 20%, gazlamani 21%, trikotaj ko‘ylaklarini 48 
%, sviterni 35%, jiletni 8%, bolalar kiyimlarini 59 %, koftani 11 %, sochiqni 16%, ichki kiyimlarni 32 %, fudbolkani 
64 % respondentlar harid qilar ekan. Eng ko‘p harid qilinadigan mahsulotlar sirasigi trikotaj ko‘ylaklari, shim va 
bolalar kiyimlarini kiritishimiz mumkin.

Yuqoridagi ma’lumotlardan kelib chiqib shunday xulosa qilishimiz mumkinki, so‘rovnomada qatnashgan 
iste’molchilarimiz tomonidan berilgan fikr mulohazalar O‘zbekiston tikuv trikotaj mahsulotlarining xorij bozor-
lariga ham kirib borayotganligi, brendlarimiz va mahsulotlarimiz haqida iste’molchilarda ma’lumotlar borligi 
ijobiy holat hisoblanadi. Bizning fikrimizcha, bularni amalga oshirishda bir qator omillarga ahamiyat berishimiz 
zarur (1-jadval).

1-jadval: Xalqaro bozorlarga kirishda amalga oshiriladigan omillar tahlili [11]

№ Omillar Omillar tahlili

1 O‘zgaruvchilarni aniqlash va bozor 
ta’sirini o‘rganish

Bozor tendensiyalarini aniqlash
Mahsulotni tijoratlashtirish, mintaqaviy kengayish va hokozolarni tushinish 
orqali kelajakdagi imkoniyatlar va bozorga kirish tezligini tahlil qilish

2
Kelajakdagi o‘sishni aniqlash 
uchun sanoat dinamikasidagi 
o‘zgarishlarni tahlil qilish

Bozorning kelajakda yo‘nalishini aniqlashga urinishda bozor ishtrokchilari 
tomonidan amal qiladigan barqarorlik strategiyalarini tahlil qilish
Tarixiy bozor tendensiyalarini tahlil qilish va ularni joriy va kelajakdagi 
o‘zgaruvchilarga o‘tkazish

3 Yillik tendensiyani aniqlash Alohida segmentlarda texnologik yutuqlarni kuzatib borish 

4 Baza raqamlarini tahlil qilish 

Kompaniyaning daromadlari va bozor ulushi (bu ro‘yhat odatda ommaviy 
ro‘yhatga olingan ishlab chiqaruvchilar tomonidan e’lon qilingan daromadlar 
tahlilini o‘z ichiga oladi)
Bosh va qo‘shimcha bozorlarni tahlil qilish orqali bozor baholarini chiqarish

Mustaqillik yillarimizda ip-kalava, paxta xorij bozorlariga chiqarilgan bo‘lsa, hozirgi davrda esa tayyor mah-
sulotlarimiz xorij bozorlarini egallab borayapdi. Lekin yutuqlar bo‘lgani kabi kamchiliklar ham bor. Respub-
likamizda, hozirgi kunda 8 mingdan ortiq to‘qimachilik va tikuv-trikotaj korxonalari faoliyat yuritadi. Bulardan 
2 mingdan ziyodi “O‘zto‘qimachiliksanoat” uyushma tarkibidagi korxonalar hisoblanadi. Uyushma tomonidan 
xalqaro kelishuvlar, targ‘ibotlar va ko‘rgazmalar ko‘p tashkil etiladi. Bu ko‘rgazmalarning foydali jihati milliy korx-
onalarimiz va brendlarimizni tanitish, shuning bilan birga xorij ishlab chiqaruvchilari bilan fikr almashishdir. Xorij 
bozorlarida hamkorlikni amalga oshirishda yuqorida aytib o‘tkanimizdek, halqaro standartlarga korxonalarim-
izning a’zo bo‘lishi mo‘him ahamiyat kasb etadi. Bizda esa xali sanoqli korxonalar bu standartlarga a’zo bo‘lgan. 
Faqatgina ISO standartiga 1100 ta korxonada joriy etilgan.

Respublikamizda faoliyat yuritayotgan to‘qimachilik va tikuv-trikotaj korxonalarning ko‘pgina qismi xalqaro 
bozorlariga chiqishda bir qancha to‘siqlarga uchrashi va qiyinchiliklar bo‘lishi mumkin. Bunda korxonalar tavak-
kalchilikka tayanib qadam qo‘yadi. Agarda korxona strategiyasi mukammal tuzilgan bo‘lsa barcha xavf-xatarni 
yengib o‘tadi. Shuni hisobga olib biz “Hybrid” ya’ni gibrid modelini taklif qildik (7-rasm). Bu model ikki yoki undan 
ortiq asosiy (an’anaviy) modellarning birlashuvi bo‘lib, ularni biznes talablariga muvofiq o‘zgartiradi.

Gibrid model asosan kichik, o‘rta va yirik loyihalar uchun qo‘llash. Bu modelning bir qator afzalliklari va 
kamchiliklari mavjud. 

Afzalliklari:

● gibrid model juda moslashuvchan;

● ushbu modelda prototip (timsol) tufayli mijozning rad etilishi kamroq bo‘ladi;

● uni amalga oshirish oson,chunki u sinxronizatsiya moslashuvchanligigi ega;

● foydalanish va qo‘llash oson,ayniqsa kichik va o‘rta loyihalarda;

● bunda ishlab chiqarish jarayoni silliq va tez bo‘ladi, chunki bu yerda biz faqat tegishli jarayon davrlarini 
kuzatamiz.

Kamchiliklari:

● har bir gibrid model bir biridan farq qiladi;

● bu odatiy standartlarga mos kelmaydi;

7-rasm: To‘qimachilik va tikuv-trikotaj mahsulotlarini xorij bozorlari olib chiqishning gibrid modeli [12]

Yuqoridagi ko‘rsatilgan rasmda to‘qimachilik va tikuv – trikotaj bozorlarini yuqoridan pastga va pastdan 
yuqoriga yondashuvni qo‘llaydigan gibrid modelga asoslanib, asosiy bozor o‘yinchilarining daromadlarini 
kuzatib boradi va asosiy to‘qimachilik mahsulotlari toifasidan foydalangan holda bozorni taqqoslash modeli 
bilan ma’lumotlarni birlashtiradi.

Foydalanilgan adabiyotlar ro‘yxati:
1. Ethics in Action for Sustainable Development (2022), December 2022, ISBN: 9780231554756, 480 pages, FORMAT: 

E-book.
2. Encyclopedia of International Economics and Global Trade.
3. Adam Smith “Тhe wealth of nations”, an electronic classics series publication, 2005 year, 786 pg.
4. https://www.wto.org/english/thewto_e/whatis_e/whatis_e.htm
5. B. Omonov, . Toshkent axborot texnologiyalari universiteti professori, siyosiy fanlar doktori. “Jahon savdo tashkilotiga 

a’zolik O‘zbekistonga nima beradi?”.Xalq so‘zi gazetasi. 21-avgust 2020-yil.
6. “O‘zto‘qimachiliksanoat” uyushmasi ma’lumotlari asosida muallif ishlanmasi.
7. So‘rovnoma ma’lumotlari asosida muallif ishlanmasi
8. So‘rovnoma ma’lumotlari asosida muallif ishlanmasi.
9. So‘rovnoma ma’lumotlari asosida muallif ishlanmasi.
10. So‘rovnoma ma’lumotlar asosida muallif ishlanmasi
11. Muallif ishlanmasi
12. Muallif ishlanmasi

